
Esinesin ngeni Semenap me Inenap, Chon Tumun, me Ewe Chon Sukun:   

Tingorun porousen chon sukun an epwe nongeni ekewe SUKUN TEKIA 

 
Ew annuk itan ESSA a forita non 2015 faniten ewe itenap pwe Chon Sukun Repwe Feioch, a pwan 
afata pun meinisin ekewe kinikinin sukun non ew sop me sop, pachenong ewe putain education 
non Hawaii(DOE), repwe ngeni ekewe ofesin Sukun Tekia met ra mochen faniten met ekewe 
porousen ewe chon sukun mi nom non secondary ren pwekin itan, ian enom ian, me nampan noun 
phone. Ika mo ekewe sukun tekia repwe kon anonga ar mochen sinei porousen ekewe mwichen 
engon me ewin me engon me ruan, nge ekewe annukun ar repwe angei porousen emon mi 
mutngenir ar repwe awatenoi ukukun ar mochen sinei epwe tongeni tori unusen ekewe kinikinin 
non secondary. Tetenin chon sukenen non Secondary epwe ekewe ra fiti middle, intermediate, me 
high school.  Ika sipwe apachafengeni ekewe chon elementary me secondary, iwe epwe faniten 
mwichen  7 tori 12 (awewe K-7, K-8, K-9, K-11, K-12, 7-12). 
 

Ika ewe chon sukun(mi 18 ierin) ika ewe semenap me inenap/chon tumunu ewe chon sukun non 
secondary ese mochen mutata an DOE epwe ngeni ekewe Sukun Tekia ekewe pwekin met repwe 
sinei porousen emon, iwe mi och ewe chon sukun ika semenap me inenap/chon tumun repwe 
amasowa ewe taropwen afata pun “kose tipeew ngeni”. Om kopwe fori ei, ka tongeni signei echo 
toropwe epwe afata mefiom iwe ka atoura ngeni ewe ofesin ewe sukun. Ena taropwe epwe afata 
iten ewe sukun pwan iten ewe chon sukun me uputiwan.  Ewe DOE afen awora ena sokun taropwen 
afata mefiom nupwen “kosap tipeew ngeni”,iwe ina ekewe chon angangen ekewe Sukun Tekia 
repwene nounou ngeni ekewe chon sukun ika semenap me inenap/chon tumun nupwen ra 
chufengen. Ei sokun taropwe, ka tongeni angei me won computer ren an DOE iwe website itan 
http://bit.ly/FERPAHI. 
 
Ena taropwen “kose tipeew ngeni” mi ketiw non ese pwan nifinifin fansoun non ew ierin sukun.  
Ika ewe chon sukun ese fiti nepoputan ewe ierin sukun non ei ier, iwe mi och ekewe semenap 
me inenap/chon tumun, ika pusin ewe chon sukun epwe amasouwa ewe taropwen “kose tipeew 
ngeni” esap mang seni engon ranin angang murin ewe fansoun a keran poputa. Ika noum ina 
taropwen “kose tipeew ngeni” e tour murin an afen tou porousen noum iwe chon sukun ngeni ekewe 
Sukun Tekia iwe nge afen ika epwene tori September ew, iwe mefiom ina epwe ne chok manaman 
ngeni non ekan ier mwach faniten met DOE epwe tongeni fangeno ngeni ekewe Tekian Sukun.  Ika 
pwe semenap me inenap, chon tumun, ika ewe chon sukun rese fori ena taropwen “kose tipeew 
ngeni”, iwe porousen ewe chon sukun a tongeni epwe tou anongonong won ekewe sakopaten annuk 
mi afat ren met ekewe porousen emon repwe sinei ika mo ese wor mummutan. 
 
Ewe sukun epwe onomu echo copin ei taropwen mefiom.  Ika pun ena taropwen “kose tipeew ngeni” 
afen nom ren ewe sukun seni chok nom, iwe manamanan epwe chok pochokun tori inet ewe chon 
sukun a tou seni ekewe sukenen muun fan nurun Hawaii DOE ika tori inet a ewe chon memmef a 
pusin ataeno manamanan. 

